
bokk na ci rafetug ngému nit ki: mu bayyi lu ko
amalul njarin

Jéle nafiu ci Abuu Hurayrata yal na ko Yalla dollee gérém mu wax ne: Yonnente Yalla bi
yal na ko Yalla dolli xéewal ak mucc nee na: "bokk na ci rafetug ngému nit ki: mu bayyi
lu ko amalul njarin®.

Yonnente bi yal na ko Yalla dolli xéewal ak mucc day leeral ne: bokk na ci matug rafetug
lislaamu nit ki ak matug ngémam, mu sori [épp lu ko amalul njarifi te mbiram te yitteelu ko,
ak lépp lu ko dul jarifi ci ay wax ak i jéf, walla lu ko amalul njarifi ci diine ak ci adduna, ndax
yittewoo lu fneelul nit ko amaana mu soxlaal ko wolif li ko amal njarif, walla mu jéme ko ci lu
mu waroon a moytu; ndax nit ki dees koy laaj ay jéfam éllég bis-pénc.

